
BO‘LAJAK BOSHLANG‘ICH 
SINF O‘QITUVCHILARNI 
TAYYORLASHDA 
KOMPETENSIYAVIY 
YONDASHUVNING ROLI VA 
AHAMIYATI
Yo‘ldosheva Iqbol Bekbo֥‘lsin qizi
Urganch RANCH universiteti
Pedagogika va aniq fanlar kafedrasi o‘qituvchisi

Annotatsiya: Mazkur maqolada oliy ta’lim jarayonida boshlang‘ich ta’lim mutaxassisligi talabalarini tayyorlashda kompe-
tensiyaviy yondashuvning roli va ahamiyati haqida fikr-mulohazalar yuritilgan bo‘lib, unda bo‘lajak boshlang‘ich sinf o‘qi
tuvchilarining axloqiy-estetik tarbiyasi hamda hayotiy kompetensiyalarni tarkib toptirishdagi imkoniyatlari bayon qilingan.

Kalit so‘zlar: kompetensiya, estetika, axloq, madaniy muhit, identifikatsiyalash, professiogramma, kommunikativlik, 
gnostik, shaxsiy-gumanitar pedagogika, poliestetik yondashuv.
Abstract: This article discusses the role and importance of the competency-based approach in the preparation of primary 
education students in the higher education process. The pedagogical opportunities for enhancing moral and aesthetic 
upbringing are also described in the article.

Key words: competence, aesthetics, ethics, cultural environment, identification, communicativeness, gnostic, personal 
humanitarian pedagogy, polyesthetic approach.
Аннотация: В статье рассматриваются роль и значение компетентностного подхода в подготовке будущих учи-
телей начальных классов в учебно-воспитательном процессе высших образовательных учреждений. Кроме того, 
в статье описываются педагогические возможности развития нравственно-эстетических компетенций.

Ключевые слова: компетентность, эстетика, этика, культурная среда, идентификация, профессиограмма, ком-
муникативная, гностическая, личностно-гуманитарная педагогика, полиэстетический подход.

KIRISH
Mamlakatimizda amalga oshirilayotgan islohotlar, birinchi navbatda, ta’lim sohasiga sezilarli o‘zgarishlar, 

yangiliklar va o‘qitishning innovatsion texnologiyalarini olib kirish imkoniyatlarini berdi. Bunday yangiliklarning 
o‘quv jarayoniga kirib kelishi uning mazmunan boyitilishiga yordam bermoqda. Oliy ta’lim tizimini ijtimoiy soha 
va iqtisodiyot tarmoqlari ehtiyojlaridan kelib chiqqan holda fan, ta’lim va ishlab chiqarishning mustahkam inte-
gratsiyasini ta’minlash asosida ta’lim sifatini yaxshilash, raqobatbardosh kadrlar tayyorlash, ilmiy va inno-
vatsion faoliyatni samarali tashkil etish o‘z oldiga maqsad qilib qo‘yilgan. Boshlang‘ich sinf o‘quvchilarining 
ta’limi va tarbiyasi tizimida, jumladan, ularning axloqiy tarbiyasida pedagogning roli beqiyosdir. Bola hayotining 
katta qismi aynan pedagog faoliyati jarayonida kechadi, uning xarakteri, hayotiy qarashlari, ma’naviy-axloqiy 
qadriyatlari, axloqiy-estetik tarbiyasi, bir so‘z bilan aytganda, uning shaxsining fundamental sifatlari shaklla-
nadi. Aynan shuning uchun pedagog shaxsi “ulg‘ayishning ideal obrazi” hisoblanib, unga ko‘ra uning yaxlitligi, 
uyg‘unligi va, birinchi navbatda, axloqiy-estetik tarbiyasi hamda ustanovkalari bolaning shakllanishida hal qi
luvchi ahamiyatga ega bo‘ladi.

MAVZUGA OID ADABIYOTLAR SHARHI
O‘zbekiston Respublikasi xalq ta’limi tizimini 2030-yilgacha rivojlantirish Konsepsiyasida “uzluksiz ta’lim 

tizimi mazmunini sifat jihatdan yangilash, shuningdek, professional kadrlarni tayyorlash, qayta tayyorlash va 
malakasini oshirish, yoshlarni tarbiyalash va ularning bandligini ta’minlashda maktabdan tashqari ta’limning 
zamonaviy usullari va yo‘nalishlarini joriy etish, yoshlar ta’lim-tarbiyasi uchun qo‘shimcha sharoitlar yaratishga 
qaratilgan kompleks chora-tadbirlarni o‘z ichiga olgan beshta tashabbusni amaliyotga tatbiq etish”[1] ta’lim 
tizimining ustuvor yo‘nalishlari sifatida belgilab qo‘yilgan. Shaxsni har tomonlama rivojlantirishga yo‘naltirilgan 

ta’lim-tarbiya tizimidan nazariy-metodologik jihatdan foydalanish bugungi kunda pedagogika fanining bosh 
maqsadi sifatida e’tirof etiladi. Shuningdek, shaxsni har tomonlama rivojlantirishga yo‘naltirilgan ta’lim-tarbiya 
tizimini nazariy-metodologik jihatdan qurollantirish ham pedagogika fanining asosiy vazifalaridan biri hisobla-
nadi. Bo‘lajak boshlang‘ich sinf o‘qituvchilarini o‘quvchilarni axloqiy tarbiyalashga tayyorlashda talabalarga 
kompetensiyaviy yondashuvning mazmun-mohiyatini chuqur o‘rganish, uning samaradorligini ta’minlashga 
jiddiy e’tibor qaratish zarurligi haqidagi bilimlarni singdirish maqsadga muvofiqdir.

Ta’lim muassasasida axloqiy-estetik muhitni yaratishga alohida e’tibor beriladi, bu quyidagi omillarning 
uzviy bog‘liqligi sifatida talqin etiladi:

•	 gumanitar va tabiiy fanlarning rang-barang vositalari, shuningdek, barcha o‘quv kurslari mazmunining 
tarkibiy qismlari yordamida shakllanadigan axloqiy tarbiya va o‘qitish muhiti;

•	 o‘quv faoliyatining madaniy muhiti; ta’lim muassasasida axloqiy-estetik muhitning ahamiyati;

•	 madaniy ommaviy axborot vositalari orqali o‘z-o‘zini tarbiyalash muhiti;

•	 bolalar va kattalar o‘rtasidagi axloqiy-estetik tarbiya muhiti;

•	 oilaning axloqiy muhiti;

•	 shaxsning o‘zini o‘zi rivojlantirish zonalarining axloqiy-estetik muhiti[2].

Shu bilan birga, ta’lim sohasida (shu jumladan, pedagogik ta’limda) hozirgi vaqtda ta’limning maqsad
lari, usullari, mazmuni hamda pedagogikada madaniy yondashuvni amalga oshirish zarurati o‘rtasida muayyan 
ziddiyatlar mavjud. Ushbu qarama-qarshilikni bartaraf etish faqat shaxsning insoniyat madaniyati yaxlitligiga 
integratsiyalashuvi, shaxsiy madaniyatning estetik va badiiy tarkibiy qismlarining uyg‘un kombinatsiyasi va 
sintezi rivojlanishi natijasida amalga oshiriladi. Mazkur jarayon estetik ong mexanizmi tomonidan boshqa-
rilib, uning yadrosi – shaxsning hissiy-baholovchi faolligining yetakchi funksiyasi orqali namoyon bo‘ladi. Bu 
esa ob’ektiv, tabiiy va insoniy ifoda hodisalarining madaniy salohiyati bilan, shuningdek, go‘zal (to‘liqligi bilan 
mukammal) tabiiy ob’ektlar va hodisalarning ob’ektiv hamda sub’ektiv timsoli orqali o‘zaro ta’sir etadi. Barkamol 
madaniyatga erishish, izchillik va uyg‘unlik zamonaviy estetik va badiiy ta’lim, yoshga bog‘liq madaniy rivojla-
nish hamda tarbiya konsepsiyalarining estetik va badiiy bloklarini tizimli-integral asosda qurish poydevorida 
keng miqyosda amalga oshirilishi mumkin[3].

TADQIQOT METODOLOGIYASI
San’at eng boy hissiy, intellektual hamda majoziy-ijodiy salohiyatga ega bo‘lgani sababli bilimlarni chuqur-

lashtirishga, shaxsning madaniyatni rivojlantirish jarayonlarini faollashtirishga yordam beradi. Boshqa tomondan, 
u har bir insonga o‘ziga xos madaniy turni yaratish imkonini beradi, bu esa shaxsiy did va baholarga ko‘ra afzal 
ko‘riladigan muayyan san’at asarlari va qahramonlar, hamdardlik, tajriba hamda katarsis asosida hissiyotlarni 
uyg‘otuvchi ramziy tasvirlar bilan belgilanadi. Ushbu kontekstda pedagogikaning hal qilinishi murakkab bo‘lgan 
muammosi shaxsda axloqiy-estetik identifikatsiyani shakllantirishdan iborat bo‘lib, bu o‘zini muayyan etnik guruh 
madaniyatining tashuvchisi sifatida uning urf-odatlari va qadriyatlari bilan anglashni, shu bilan birga, umumin-
soniy qadriyatlarni o‘rganish, aks ettirish va ichkilashtirish asosida ko‘p qirrali axloqiy yo‘nalishni shakllantirishni 
nazarda tutadi. Shu munosabat bilan shaxsning madaniy bag‘rikengligi hamda madaniy xilma-xillikka muno
sabati, estetik va badiiy bag‘rikenglikning rivojlanishi alohida ahamiyat kasb etadi. Zamonaviy pedagogikaning 
eng muhim vazifalaridan biri bag‘rikenglik prinsipi mohiyati bilan bog‘liq ziddiyatlarni psixologik bag‘rikenglik 
sifatida hal etish, shaxs tomonidan turli madaniyat hodisalarini qabul qilish va shaxsiy estetik ongni shakllanti-
rishdan iboratdir. 

Mazkur muammo o‘qituvchining madaniy va estetik kompetensiyasini shakllantirish jarayonining sama-
radorligini o‘rganishda ham muhim ahamiyatga ega, chunki u tomonidan yaratilgan ta’lim muhitining psixo
logik qulayligi hamda umuman kasbiy faoliyat samaradorligi uning qarashlari va e’tiqodlariga bevosita bog‘liq. 
O‘qituvchining madaniyatga, avvalo, badiiy va estetik madaniyatga kirish jarayoni estetik didni asar sifatiga, 
uning mazmuni va shakliga bo‘lgan munosabat asosida shakllantirish orqali amalga oshirilishi zarur bo‘lib, bu 
tarixiy jihatdan klassik qadriyatlarga yo‘naltirilgan. Estetik ongning asosiy tarkibiy qismi bo‘lgan estetik ta’m 
estetik tajriba asosida rivojlanadi, bunda madaniyat, o‘z xalqining san’ati va boshqa etnik guruhlarning eng 
yaxshi namunalari bilan muloqot muhim o‘rin tutadi, shu bilan birga klassik va xalq madaniyati hamda folklor 
alohida ahamiyat kasb etadi. Pedagogik oliy ta’lim muassasalari amaliyotida bunday muloqot turli shakllarda 
amalga oshiriladi, ya’ni dars jarayonida muayyan millat san’atining o‘ziga xos xususiyatlarini o‘rganishdan 
tortib, talabalar tomonidan milliy madaniyatlar muzeyini tashkil etish hamda oliy ta’lim muassasasi bazasida 
har yili milliy madaniyat festivalini o‘tkazishgacha bo‘lgan faoliyatlarni qamrab oladi. Ushbu jarayonga talabalar, 
turli ta’lim muassasalari o‘quvchilari, o‘qituvchilar, professor-o‘qituvchilar, madaniyat va san’at arboblari hamda 

turli yoshdagi ishtirokchilar jalb etiladi. Shu bilan birga, o‘qituvchining madaniy va estetik kompetensiyasini 
shakllantirishning muhim ko‘rsatkichi hisoblangan badiiy-estetik bag‘rikenglik mohiyatini keyingi refleksiya va 
muhokama bilan uyg‘un holda tahlil qilish muhim ahamiyatga ega.
TAHLIL VA NATIJALAR

O‘qituvchilik faoliyati “inson–inson” kasb guruhiga kiradi. Pedagog professiogrammasiga e’tibor qaratil-
ganda, mutaxassis yuksak axloqli, kuchli irodaga ega, aniq maqsadga yo‘naltirilgan, odamlarni tushuna 
oladigan, e’tiborli, tasodifiy vaziyatlarga tez moslasha oladigan, hissiy javobgarlikka ega bo‘lishi lozimligi alohida 
ta’kidlanadi. M.G. Davletshinning fikricha, pedagogik professiogrammada (kasbiy tasnifnomada) bo‘lajak peda-
goglarga xos quyidagi sifatlar aks etishi kerak:

•	 shaxsiy xislatlar (bolalarni yaxshi ko‘rish, ularni sevish, mehnatsevarlik, jamoat ishlarida faollik va bosh-
qalar);

•	 kasbga xos bilimlarga egalik (ta’lim va tarbiya jarayonining mohiyati, uning maqsad va vazifalarini tu
shunish, psixologiya asoslarini, yosh psixologiyasi hamda pedagogik psixologiya asoslarini bilish va bosh-
qalar);

•	 o‘z kasbiga xos xislatlar (hozirgi zamon pedagogikasining metodologik bilimlarini egallash, kuzatuvchanlik, 
diqqat-e’tiborni taqsimlay olish, pedagogik fantaziyaning rivojlanganligi, pedagogik takt va hokazolar);

•	 shaxsiy-pedagogik uddaburonlik (mashg‘ulotlar uchun zarur materiallarni tanlay olish, o‘quvchilarning 
bilish faoliyatini boshqara olish, o‘quv maqsadlarini rejalashtira olish va boshqalar);

•	 muloqotga kirisha olish (kommunikativlik) malakasiga egalik (bolalarni o‘ziga jalb etishni bilish, bolalar va 
ota-onalar bilan maqsadga muvofiq pedagogik munosabatlarni tiklashni bilish, bolalar va ota-onalar bilan 
tashqi aloqalarni yo‘lga qo‘ya olish va hokazolar);

•	 gnostik (bilish) malakalarga egalik (bolalarning asab-psixik taraqqiyoti darajasini aniqlay olish, o‘z tajribasi 
va pedagogik faoliyati natijalarini tanqidiy tahlil qila olish va boshqalar);

•	 ijodiy xislatlar (pedagogik mahoratni takomillashtirishga intilish, o‘quvchilarni tarbiyalash dasturini ishlab 
chiqish va uni amalga oshirish qobiliyati va hokazolar) [4].

Bizning tadqiqotimiz kontekstida pedagogik ta’limning eng muhim vazifasi bo‘lajak boshlang‘ich sinf o‘qi
tuvchilarining axloqiy-estetik kompetensiyalarini rivojlantirish nuqtai nazaridan maktab o‘quvchilarining estetik 
va badiiy ta’limi metodologiyasi hamda texnologiyasi bilan qurollantirishdan iboratdir.

Xulosa
Shunday qilib, bo‘lajak boshlang‘ich sinf o‘qituvchisining axloqiy-estetik kompetensiyasini shakllantirishni 

ta’minlash o‘quv jarayonida madaniy va aksiologik yondashuvlarning birligini amalga oshirish orqali mumkin. 
Aynan shu birlikni tizimni tashkil etuvchi uslubiy baza sifatida tushunish har bir talaba – estetik va ma’rifiy 
ta’lim-tarbiya makonining bo‘lajak o‘qituvchisi – uchun o‘zini rivojlantirish va o‘zini o‘zi boshqarishga qaratilgan 
samarali strategiya hamda taktikasini yaratishga imkon beradi. Zamonaviy sharoitda professional yo‘naltirilgan 
estetik ta’lim va tarbiyaning mazmuniy tarkibini aniqlash uchun poliestetik (ekspression) yondashuv g‘oyalarini 
o‘rganish ham zarur bo‘lib, bugungi kunda u estetika sohasidagi eng istiqbolli yondashuvlardan biri hisoblanadi.

Oliy ta’limning estetik-tarbiyaviy jarayonida madaniy, aksiologik va ekspression yondashuvlarning o‘zaro 
bog‘liqligini qo‘llash zarurligini asoslashga urinish amalga oshirildi. Biroq boshlang‘ich sinf o‘qituvchisining 
axloqiy-estetik kompetensiyasini shakllantirish metodologiyasi va metodikasiga nisbatan ushbu yondashuv
larning tizimli va dialektik birligini ta’minlash muammosi mavjud. Ushbu muammoni shaxsga yo‘naltirilgan 
yondashuvni qo‘llash orqali hal etish mumkin, chunki u o‘zining gumanistik mohiyatiga ko‘ra yuqorida qayd 
etilgan yondashuvlarning eng qimmatli g‘oyalarini o‘zida mujassamlashtiradi hamda ularni haqiqat talablariga, 
ta’lim, madaniyat va san’atning zamonaviy qarashlariga muvofiq holda ta’lim amaliyotida sintez qilish va amalga 
oshirishga imkon beradi.

